
Baith Nazdeek Tu Sanwre Ke
Taar Se Taar Judne Lagega
Dekh Nazron Se Nazrein Milaake
Baat Tumse Wo Karne Lagega

Ye Hai Bhookha Teri Bhawna Ka
Ye Hai Pyasa Tere Prem Rus Ka
Nange Pairon Se Ye Dauda Aata
Premiyo Ka Ise Aisa Chaska
Prem Jitna Tu Isse Badhaye
Utna Teri Taraf Ye Badhega
Dekh Nazron Se Nazrein Milaake
Baat Tumse Wo Karne Lagega

Paas Mein Baith Karke Prabhu Ke
Apne Dil Ki Haqeekat Sunaao
Ek Tak Tum Chhavi Ko Nihaaro
Koi Pyari Si Dhun Gungunaao
Bhaav Jagenge Tere Hriday Ke
Prem Tera Umadne Lagega
Dekh Nazron Se Nazrein Milaake
Baat Tumse Wo Karne Lagega

Hongi Aankhon Hi Aankho Mein Baatein
Khoob Samjhoge Iske Ishaare
Dega Nirdesh Tujhko Kanhaiya
Bante Jaaoge Tum Iske Pyare
Iske Kehne Mein Jab Tum Chaloge
Naam Duniya Mein Tera Chalega
Dekh Nazron Se Nazrein Milaake
Baat Tumse Wo Karne Lagega

Shyam Se Pyar Jisne Kiya Hai
Swad Jeevan Ka Usne Liya Hai
Jisne Nazdeekiyan Hain Badhaayi
Usne Masti Ka Pyala Piiya Hai
Binnu Honthon Pe Rakh Kar Ke Dekho
Saara Jeevan Mahakne Lagega
Dekh Nazron Se Nazrein Milaake
Baat Tumse Wo Karne Lagega

